
                  Танылып қалған талант еді    

 

 

   Нұрқалиев Марат Тұрсынбекұлы 6 ақпан 1954 жылы 

туған, журналист, ақын, сықақшы, әуесқой сазгер. 

Қызыләскер орта мектебін бітіріп 1971 – 76 жылы 

Қазақ мемлекеттік университетінің журналистика 

факултетінде оқыған. Еңбек жолын Арқалық 

қаласындағы «Маздақ» фольклорлық – этнограф 

ансамблінде әнші болып бастаған. Торғай облысы 

«Торғай таңы» газетінде, «Қайнар» баспасында, 

сатиралық «Ара» журналында қызмет атқарды. 

Мараттың өлеңдері «Тың тынысы», «Алты әзілкеш», «Арман қанатында» 

ұжымдық жинақтарына енген. 1985 жылы «Темір телпек» атты сықақ 

өлендері жарыққа шықты. Мәтінін өзі жазған «Қызғалдақ теріп жүрмісің», 

«Сол бір айел», «Қыз Жібек сенбісің», «Ардагер әке» «Көңілді қыс», «Арман 

-дәурен», т.б. әндері бар. Қаламгердің көзі тірісінде өзі құрастырған әзіл 

әңгімелер жинағы «Жалын» баспасының қорында сақталған. Жангелдин 

ауданында қарасты «Қызыләскер» ауылындағы бір көшеге ақын есімі 

берілген. Торғайдағы  А.Байтұрсынов пен М.Дулатовтың мұражайында 

Мараттың өмірі мен шығармашылық қызметін баяндайтын арнайы 

бурыштары ұйымдастырылған.  

                                        Ол туралы кітаптары  

 

 

 

Арпалысқа толы қым-қуыт өмірде отыз үш жыл ғана 

ғұмыр кешкен Марат Нұрқалиев нағыз сайыпқыран қазақ 

еді. Прозашы, ақын,  журналист, домбырашы, гитарашы, 

әнші, аудармашы, суретші. Әсіресе сатиралық туындылары 

кімді болсын елең еткізбей қоймайтын, екі тілде бірдей 

жазатын Мараттың соңында қалған әдеби мұрасының 

денін осы жинаққа енгіздік. Өмірдің небір нәзік 

иірімдерімен адам мінездеріне терең бойлауы бәрімізді де 

таңқалдырғандай. Мараттың ерекше бір қыры: өте 

байқағыштығы, тым сезімталдығы. Кітапқа ой көзімен 

үңілген жан өзгеше әлемге араласқандай күй кешетіні бар. 

марқұм Марат Нұрқалиевтің "Жасын ғұмыр" кітабының тұсаукесері] / Ә. 

Қыдырбек ; суреттерді түсірген Ерлан Омаров // Егемен Қазақстан. – 2013. – 

14 ақпан. – Б. 9..                   

                    Марат Нұрқалиевтің Отбасы  

 

 

 

 



 

 

 



 

   

 

 



 

  

 



 

 

 

  

  

 

 

 

 

 

 

  

 

 



 

 

  



  

 



 



  
   

Сынның сықпыты 
 

 «Сын болсын, 

Сын шын болсын!» 

Деген ұран ұстап, 

– Тек әділ айтамыз! – деп, 

Біреу нан, 

Біреу құран ұстап, 

Ант бердік. 

Бірақ біразымыз 

Ә дегенде жалт бердік.  

Өйткені бір мықтының 

Кітабын талқылағанбыз. 

Сөзіміз сұйылып, 

«жалпылағанбыз». 

(Бала-шағамыз бар, 

Күнкөрістің адамымыз). 

– Объектісі  

Соғыстан кейінгі дәуір екен,  

Идеясы мен мазмұны 

Былайша тәуір екен, – 

Деп бір «сыншы» сипақтады, 

Мен де қипақтадым: 

– Тілі өткір – 

Шаштараздың ұстарасы, 

Әйбат екен, әсіресе, 

мұқабасы... 

– Басты кейіпкердің 

образы ұнайд... 

Бәрінен де кітаптың  

Тиражын айт! – 

Деп біреудің сілекейі шұбырды.  

Әйтеуір, 

Сөзіміз мың құбылды.  

Жан болмады 

Мақтауын аяп қалған,  

Осыменен талқылау аяқталған. 

Мықтының кітабында 

мін бола ма!..  

                                       16 

                                         



Хат 
 

Көктегі күнім, 

Аспандағы айым, 

Төбемдегі жұлдызым! 

Күлім көзім, құндызым! 

Амандықтың арқасында 

шауып жүрмісің. 

Әлде менен басқаны 

тауып жүрмісің. 

Серттен сөйтіп 

ауып жүрмісің?! 

Соңғы кезде 

хаттарың сиреп, 

Бойымды бір күдік билеп, 

Босап жүр жүйке-жүйем, 

Мен сені бұрынғыша сүйем! 

Жағдайым қалыпша, 

есебім түгел, Тек сен ғана жетпей жүрсің. 

Күндіз ойымнан, 

Түнде түсімнен 

кетпей жүрсің. 

Жақында бір түсімнен 

шошып қалдым, 

(Зря мен сені Алматыда оқытқанмын!) 

Ресторанда бір сұмырай 

Саған елжіреп 

үзіліп отыр екен, 

Сөлкебайдай көздеріңе 

Сүмірейіп сүзіліп отыр екен... 

Сол арада талып қалдым, 

Әйтеуір, оянып кетіп, 

Жанымды аман алып қалдым... 

Байқа! Істің аяғы насырға шауып, 

Дау-дамай ұрыс болар,   

Қысқасы, 

Институтыңнан 

сұранып, 

Қайтып келгенің 

дұрыс болар... 

Хатымды осымен аяқтаймын. 

Сағынышты сәлеммен, 

Өзіңнің Саяқбайың... 

 



                    Платформаңнан айналдым! 
 

 

 

Ән үшін әуелі 

Әсем ырғақ керек, 

Ал сөз жағын ақын ағайындар 

Аузыңды ашып-жұмғанша 

Аңыратып жырлап береді, 

Қазіргі әндердің 

Тақырыбы ортақ боп жүр, 

Тым терең тақырыпқа 

Композиторларымыз шорқақ боп жүр. 

Біз де олардан қалыспаймыз, 

Яки, махаббаттан асып, 

Саясатқа барыспаймыз. 

Таптаурын болған соқпақпен 

Салып береміз, 

Сөйтіп мынадай әнді 

Өмірге алып келеміз: 

...«Өзіңсің – өмірім, арманым. 

Бір ауыз хат-хабар салмадың. 

Қаладан, даладан іздедім, 

Шарқ ұрып, «қайдалап» зарладым! 

...«Паң көйлек, қара бешпет қалды кейін, 

Сән берген сымбатыңа джинсі дейін. 

Алыстан автобуспен келгенімде 

Алдымнан звандатпай келші деймін!» 

...«Артық туған Қорланнан, 

Айналдым платформаңнан!» 

...Көрдіңіз бе, 

Ән үшін 

Әуелі әсем ырғақ керек... 

  

 

 

  

 

 



                              Түлкіден арыз 
 

– Уа, мысалшы көкелерім,  

Арызыма құлақ түр! 

Көкейімде көптен бері 

Мынадай бір сұрақ жүр: 

Заман ғой өзгерді, 

Ендеше 

Түсінісетін кез келді. 

Кезінде 

Ұрласа біреу тауықты, 

Жаласын түлкіге жауыпты. 

Дауласпаймыз – 

Бабаларымыз бір иттік  жасаған шығар,  

Бұйырғанын асаған шығар...  

Ал қазір ше!  

Құс біткенді Фермаға қамап қоясыңдар,  

Шіби түгіл, жұмыртқаны да  

Таңбалап, санап қоясыңдар.  

Айтпағанда жұмыртқаны,  

Тауық дәмін ұмытқалы  

Талай заман өтпеді ме!  

Солай бола тұрса да,  

Түлкі тұқымы көктеді ме?!  

Көктемеді, көгермеді. 

Ал біз туралы 

Қате пікір көнермеді! 

Бүгінгі жас жазушы да, 

Қасқа бас жазушы да 

Түлкі десе, 

Тілін безеп шыға келеді, 

Қулық-сұмдықты 

Біздің атымызға таға береді. 

«Бұл байғұстарға Обал болар» демейді, 

Араларындағы арамза атаулыны 

Бірден бізге теңейді. Мәселен, кейбір 

«Кабинеттік» мысалшылар 

(Ондай мысалшыдан 

Қайбір оңды мысал шығар!) Түлкі түгіл, 

Көріп пе екен тірі тауықты?!  

Мұндайлар Бізді былай қойғанда, 

Әдебиеттеріңе қауіпті! 

Иә, солай, ойланыңдар... 

Енді «Қызыл кітапқа» 

Кірсек те маза бермейсіңдер ме? 



                               Толғау 
Құлақ сал, бар ағайын кәрі-жасың, 

Көкейге айтқан сөзім ұяласын. 

Бұл жерде батыр да өткен, ақын да өткен, 

Селдеткен өлең-жырдың дариясын. 

Піріме сыйынайын – Нұрхан ақын,  

Дәуірдің мадақтаған салтанатын. 

Торғайдың тоқсан тарау саласындай, 

Самғатқан шартарапқа жыр қанатын. 

Торғайдың арнасына жыр тұнады, 

Күн сайын жаңаша әуен бұлқынады. 

Қырында ару қызы, ерке ұланы 

Қырмызы қызғалдақтай құлпырады. 

Көсілген Есіл, Торғай арасына, 

Көз салшы, қойнауы құт даласына. 

Ежелден егіз емген анасындай 

Арқаның арғын-қыпшақ баласына. 

Торғайым – төрі биік ырысты өлкем, 

Секірген ерке киік белі көркем. 

Саумалдай самалынан бір сімірші, 

Болмайды еш арманың өлсең ертең! 

Арудай қолаң шашын суға малған, 

Көзіңді ала алмайсың құба талдан. 

Секілді балға батқан күміс қасық, 

Шолп етсе шорағайы шабақ шалған. 

Қонақты қадірлеген қазақ заты, 

Ғұрыпты қастерлеген азаматы. 

Белдеуде – шабам десең қазмойыны, 

Ерттеулі – мінем десең қазанаты. 

Телегей-теңіздей дән тербетілген, 

Береке, бақыт көрем келбетінен. 

Торғайдың торабындай Жерұйықты 

Таппайсың шарласаң да Жер бетінен! 

  

 

 

 

 

 

 



                      Қобыз 
 

 

Үнінде шері бардай,  

                            назы бардай, 

Жүйкені шымырлатқан  

                           сазы қандай. 

Бір уыс тостағандай  

                             шанағына 

Тарихтың талай сыры  

                         жазылғандай. 

Қобыз бен домбыраның  

                            арнасы бір, 

Әуені сан ғасырдан  

                    жалғасып жүр. 

Аққудың сымбатынан  

                         аумайтұғын 

Сызылтып, қыл қобызым,  

                         сарнашы бір! 

              

                       Жетіген 
 

«Қаратаудың басынан көш ауғанда...», 

Жау қолынан сел болып оқ жауғанда, 

Бір атаның жеті бірдей ұланы 

Жер құшыпты басын имей жауларға. 

Ерлер солай мерт болады елін сүйген, 

Жерін сүйген, орманын, көлін сүйген... 

...Бір шанаққа ішек тағып жеті түрлі, 

Шерменде қарт шертіпті шерін күймен. 

«Жас келеді мөлтілдеп қара көзге...» 

Қазір мұның бәрі аңыз, заман өзге. 

Жеті ұланға қойылған жеті белгі –  

Жеті ішекті Жетіген жетті бізге! 

  

 

 

 

 

 



 

                    Сенбісің Қыз Жібегім? 
 

 

Әні Ж. Қыдырәлиевтікі 

Қалқам, неткен ғажайып көркем едің, 

Есімді алып еліктей еркеледің! 

Ойың болса басқада – әурелеме, 

Жанарыңмен жүректі өртемегін. 

Қайырмасы: 

Баянбысың, Жібекпісің, 

Қалықтаттың, қалқажан, 

Жүрек құсын. 

Құлап түстім 

Аққудай көл бетінде, 

 Ынтықпын келбетіңе, 

Кім екен іздегенің?  

Болайын Төлегенің, 

                         Қыз Жібегім! 

Ынтықсам да күндіз-түн ажарыңа, 

Ілінбей-ақ қойдым-ау назарыңа. 

Сонда дағы қайтейін, көніп жүрмін 

Махаббаттың азабы, мазағына.  

Қайырмасы. 

  

                      Арман дәурен 
 

Әні Ж. Қыдырәлиевтікі 

Адамның шек болған ба арманында, 

Тағдырдың кім түспеген қармағына. 

«Ат қайда Ақбақайдай» деген әннің 

Ауылы бізден шалғай қалғаны ма? 

Қайырмасы: 

Ахахау арман, дүние жалған, 

Жас дәурен қалды-ау кейін салған сайран. 

Жалыны кеудесіне сыя алмаған,  

Қасым да жас дәуренін қия алмаған. 

Ғаламның жеті бірдей ғажабына 

Тең келмес жиырма бесін қияр ма адам.  

Қайырмасы. 

